
నిర్జితసంసారునిఁగుమారపాల - ఘూర్జరుఁదంత్రంబుఁగొనిపోయెఁగాదె

మ్రోలఁబాడఁగఁదాళములతోడ నంబిఁ - గైలాసమునకు శంకరుఁడు గొంపోఁడె

యెలమి షోడశగణముల నిరతముగ - వెలయఁబీఠంబుల నిలుపఁడే మఱియు

తేరసగణముల వీరసద్భక్తి - గారవించుచు మెచ్చి కరుణించెఁగాదె

చన్న సద్భక్తులచరిత లనంత - మెన్ననే లిపుడు నీ వెఱుఁగంగ శివుఁడు

వసుధఁబేర్కొను మడివాలుమాచయ్య - యదృశుఁడగు కిన్నరయ్య యాదిగను

నచ్చుగా భక్తుల కభిమతఫలము - లిచ్చుచునున్న వాఁడిట్లు గావునను

గంతుసంహరు కెన గలదనుచదువు - లింతయు శివుఁడను నేకాత్మమతము

విను"యథాశివమయో విష్ణు” వన్మాట – లును ద్రిమూర్తులునొక్కటను దురుక్తులును

అష్టమూర్తులు రుద్రుఁడనుకుయుక్తులును - దుష్టమానవుల భక్తుల కెన సేసి

భూములు సూచుచు మోములు వాంచి - గామడ్చినట్టు లంగంబులు మఱచి

యున్నవారలఁజూచి యుత్తరం బడిగి - యన్నరేంద్రాధముఁడట్లు లజ్జింప

క్రొవ్వడంగిరి దార్కికులు గూసి కుక్క - దువ్వుఁ దెచ్చికొనిన యవ్విధంబయ్యె

నీక్షితి బాచయ్య యితరమర్త్యుండె - సాక్షాత్త్రినేత్రుండు సత్యమిట్లనుచు

రాచిన సద్భక్తిగోచరుం డగుచు - బాచిరాజయ్య యెప్పటియట్ల యుండె

		 ఈ పేజీలో చివరి మార్పు 25 డిసెంబరు 2020న 20:19కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

